
	1. ՀՀ ֆինանսների նախարարություն
	26.11.2024թ․

	
	01/26/25204-2024

	 Նախագծով առաջարկվում է թույլատրել ՀՀ ներքին գործերի նախարարությանը՝ մինչև 2025թ. հունվարի 30-ը երկարաձգել նաև «ՀՀ ՆԳՆ ԷԱՃԱՊՁԲ-VOLVO/2» ծածկագրով ընթացակարգի արդյունքում կնքվելիք պայմանագրով նախատեսված գնման առարկայի մատակարարման և դրա դիմաց վճարումների ժամկետները: Սակայն www.procurement.am հասցեով գործող գնումների պաշտոնական տեղեկագրում  առկա տեղեկատվության համաձայն՝ նշված ընթացակարգը գտնվում է անգործության փուլում (ավարտվում է 29/11/2024թ.), այսինքն դեռևս առկա չէ կնքված պայմանագիր:

 Նշվածով պայմանավորված առաջարկում ենք նախագիծը հաստատման ներկայացնելու գործընթացը ապահովել պայմանագիրը կնքվելուց հետո:

Միաժամանակ հայտնում ենք, որ նախագծի ընդունումը հիմնավորող փաստաթղթում նշված ավտոմեքենաների և անհրաժեշտ պարագաների ձեռքբերման համար միջոցները նախատեսվել են ՀՀ կառավարության 05/09/2024թ. N 1434-Ն և 24/10/2024թ. N 1698-Ն որոշումներով: 

 Այդ կապակցությամբ հայտնում ենք, որ Հայաստանի Հանրապետությունում բյուջետային տարին սկսվում է յուրաքանչյուր տարվա հունվարի 1-ից և ավարտվում նույն տարվա դեկտեմբերի 31-ին, իսկ տվյալ տարում չծախսված միջոցները ենթակա են վերադարձման ՀՀ պետական բյուջե:

Հաշվի առնելով նաև, որ նշված գնման առարկաների ձեռքբերման նպատակով ՀՀ Ազգային ժողովի քննարկմանը ներկայացված ՀՀ 2025թ. պետական բյուջեի նախագծում գումարներ նախատեսված չեն, հայտնում ենք, որ նախագծի հաստատման պարագայում, ֆինանսական միջոցների հատկացման հարցը հնարավոր կլինի դիտարկել ՀՀ 2025թ. պետական բյուջեով ՀՀ ներքին գործերի նախարարությանը հատկացված ընդհանուր միջոցների շրջանակներում՝ այլ, ոչ առաջնահերթ ծախսերի նվազեցման հաշվին:  


	                   Ընդունվել է ի գիտություն։
«ՀՀ ՆԳՆ ԷԱՃԱՊՁԲ-VOLVO/2» ծածկագրով ընթացակարգը գտնվում է պայմանագրի կնքման փուլում:


	2․ ՀՀ տարածքային կառավարման և ենթակառուցվածքների          

   նախարարություն
	13․11․2024թ․

	
	ԳՍ//36956-2024

	Առաջարկություններ  և դիտողություններ չկան։
	Ընդունվել է ի գիտություն։




	3․ ՀՀ արդարադատության նախարարություն
   
	03․12․2024թ․

	
	/27.3/48792-2024

	    1․ «Գնման պայմանագրերում փոփոխություններ կատարելու թույլտվություն տալու մասին Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է թույլատրել Հայաստանի Հանրապետության ներքին գործերի նախարարությանը «Ավանդգարդ» ՍՊԸ-ի հետ 25.09.2024թ. կնքված N «ՀՀ ՆԳՆ ՀՄԱԱՊՁԲ-2024/Հ-41» ծածկագրով պայմանագրի մատակարարման և վճարման ժամկետը երկարաձգել մինչև 2025 թվականի հունվարի 20-ը, «Ի Ջի Էլեկտրոնիքս» ՍՊԸ-ի հետ 
21․06․2024թ․ կնքված N «ՀՀ ՆԳՆ ԷԱՃԱՊՁԲ-ՏՊԻՉ/2024/Լ-49», «Ալիկանտե» ՍՊԸ-ի հետ 18․06․2024թ․ կնքված N «ՀՀ ՆԳՆ ԲՄԱՊՁԲ-ՄՈԲԱՅԼ/2024/Հ-30», «Ջի Էս Սի» ՍՊԸ-ի հետ 08․04․2024թ․ կնքված N «ՀՀ ՆԳՆ ԷԱՃԱՊՁԲ-2024ՀՄՏԽ» ծածկագրերով պայմանագրերի և «ՀՀ ՆԳՆ ԷԱՃԱՊՁԲ-VOLVO/2» ծածկագրով էլեկտրոնային աճուրդի միջոցով գնում կատարելու ընթացակարգով գնման առարկաների մատակարարումների և դրանց դիմաց վճարումների ժամկետները երկարաձգել մինչև 2025 թվականի հունվարի 30-ը:
    Որպես Նախագծի հիմնավորում նշվել է, որ Նախագծի ընդունումը պայմանավորված է մատակարար կազմակերպության կողմից մինչև սույն թվականի տարեվերջ գնման առարկաների մատակարարումները պատվիրատուին (ՀՀ ՆԳՆ-ին) չապահովելու հանգամանքով։
    Միաժամանակ, առաջարկվում է 67 էլեկտրոմոբիլների համար անհրաժեշտ՝ «Ի Ջի Էլեկտրոնիքս» ՍՊԸ հետ 21․06․2024թ․ կնքված N «ՀՀ ՆԳՆ ԷԱՃԱՊՁԲ-ՏՊԻՉ/2024/Լ-49» ծածկագրով ջերմային տպիչների, «Ալիկանտե» ՍՊԸ-ի հետ 18․06․2024թ․ կնքված N «ՀՀ ՆԳՆ ԲՄԱՊՁԲ-ՄՈԲԱՅԼ/2024/Հ-30» ծածկագրով պարեկային ավտոմոբիլներում mobile համակարգի, «Ջի Էս Սի» ՍՊԸ-ի հետ 08․04․2024թ․ կնքված N «ՀՀ ՆԳՆ ԷԱՃԱՊՁԲ-2024ՀՄՏԽ» ծածկագրով համացանցային տեսախցիկների և «ՀՀ ՆԳՆ ԷԱՃԱՊՁԲ-VOLVO/2» ծածկագրով ճաղավանդակների, որոնց գնման ընթացակարգը պետք է 
լինի էլեկտրոնային աճուրդի միջոցով, մատակարարման ժամկետները և դրանց դիմաց վճարումները երկարաձգել մինչև 2025 թվականի 
հունվարի 30-ը։ Հարկ ենք համարում նշել, որ հայտերի ընդունման վերջնաժամկետն է 15.11.2024 թվականը, իսկ հակադարձ աճուրդը՝ 18.11.2024թվականը։ 

    Նախագծի նախաբանում, որպես լիազորող նորմ, հղում է կատարվել ՀՀ կառավարության 2017 թվականի մայիսի 4-ի թիվ 526-Ն որոշման N 1 հավելվածի 57.1-ին կետին, համաձայն որի՝ յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:

Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով 
նախատեսված պայմաններից տարբերվող պայմաններ կամ չկիրառել սահմանված պայմանները:

    Սույն կետը չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից:

    Այս կապակցությամբ հարկ է նկատի ունենալ, որ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
    Տվյալ դեպքում, Նախագծի հիմնավորումից պարզ չէ, թե ինչով է պայմանավորված Նախագծում նշված պայմանագրերով սահմանված ժամկետներում մատակարարման անհնարինությունը, ինչի արդյունքում անհրաժեշտություն է առաջացել կատարել համապատասխան փոփոխությունը, ինչը թույլ չի տալիս գնահատել Նախագծի ընդունման անհրաժեշտությունը, ուստի գտնում ենք, որ Նախագիծն ունի լրացուցիչն հիմնավորման կարիք: Բացի այդ, հիմնավորմամբ նշվում է էլեկտրոնային աճուրդի իրականացման վերաբերյալ, որի դեպքում հայտի ընդունման վերջնաժամկետ է սահմանվում 15.11.2024 թվականը, իսկ հակադարձ աճուրդը՝ 18.11.2024 թվականը, մինչդեռ Նախագիծը վերաբերում է 
արդեն իսկ կնքված պայմանագրերով նախատեսված մատակարարումների ժամկետների երկարաձգմանը, ուստի նշված մասով ևս հիմնավորումն ունի վերանայման կարիք: 
    2. Նախագիծը ներկայացվել է որպես նորմատիվ բնույթի իրավական ակտ:

    Այսպես, «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է:

    Նույն օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:

    Վերոգրյալից ելնելով և հաշվի առնելով Նախագծի կարգավորումները՝ անհրաժեշտ է Նախագծի բնույթը վերանայել: 

    Նշվածից ելնելով և հաշվի առնելով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջները՝ անհրաժեշտ է 
նաև վերանայել Նախագծի ուժի մեջ մտնելու ժամկետը:
    3. Նախագծի 1-ին կետում «25.09.2024թ.» և նույնանման ձևակերպումները անհրաժեշտ է վերանայել՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի 5-րդ մասը, համաձայն որի՝ նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ: 


	                            1․ Ընդունվել է։
2․ Ընդունվել է։
                            3․ Ընդունվել է։



 ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ     
